REZIME RADA
Ovaj rad bavi se ispitivanjem povezanosti bazičnih dimenzija ličnosti Eysenckovog teorijskog sistema, anksioznosti i akademskog postignuća kod studenata. U istraživanju je primijenjen Eysenckov upitnik ličnosti, Spielbergerov upitnik za samoprocjenu anksioznosti kao stanja i anksioznosti kao osobine, Upitnik o akademskom postignuću i Sociodemografski upitnik, na uzorku od 288 studenata Filozofskog fakulteta Univerziteta u Tuzli.

Rezultati koji su dobiveni u ovom istraživanju ukazuju na to da postoji povezanost između ekstraverzije - introverzije, neuroticizma - emocionalne stabilnosti, psihoticizma, anksioznosti i akademskog postignuća. Također se pokazalo da postoje specifični složaji dimenzija ličnosti koji karakteriziraju studente s boljim odnosno s lošijim akademskim postignućem. Kada je riječ o međusobnoj povezanosti navedenih psiholoških obilježja, rezultati istraživanja pokazali su da postoji negativna povezanost između ekstraverzije i anksioznosti i pozitivna povezanost između introverzije i anksioznosti. Utvrđeno je postojanje pozitivne povezanosti između neuroticizma i anksioznosti te negativne povezanosti između emocionalne stabilnosti i anksioznosti, dok nije utvrđena povezanost između psihoticizma i anksioznosti. Kad je riječ o spolnim razlikama između navedenih varijabli, rezultati ovog istraživanja su pokazali da studentice imaju viši rezultat na varijabli akademskog postignuća, izraženoj kroz prosječnu ocjenu, u odnosu na studente, kao i više izražene neuroticizam i anksioznost. Studenti su imali izraženiji faktor psihoticizma u odnosu na studentice dok nije bilo razlika između spolova s obzirom na dimenziju ekstraverzije - introverzije. 

